
DSc., Toshkent davlat iqtisodiyot universiteti dotsenti v. b.

Annotatsiya: Mazkur maqolada temir yo‘l transport tiziminining tashkiliy-iqtisodiy asoslarini rivojlantirishni belgilab beruv-
chi asosiy yo‘nalishlar, temir yo‘l transport tizimini iqtisodiy rivojlantirishning asosiy vazifalari, temir yo‘l transportini strate-
gik integratsiyalash tamoyillari va temir yo‘l transport tizimini rivojlantirish modeli taklif etilgan.

Kalit so‘zlar: temir yo‘l transporti tizimining tashkiliy-iqtisodiy asosi, imitatsion model, yuklarni yetkazib berish, vazifalar 
irarxiyasi, transport kompleksi, temir yo‘l transport infratuzilmasi.
Abstract: In this article, the main directions determining the development of the organizational and economic foundations 
of the railway transport system, the main tasks of the economic development of the railway transport system, the prin-
ciples of strategic integration of railway transport and the model of the development of the railway transport system are 
proposed.

Key words: Organizational and economic basis of the railway transport system, imitation model, delivery of goods, hier-
archy of tasks, transport complex, railway transport infrastructure.
Аннотация:	 В	 статье	 рассмотрены	 основные	 направления,	 определяющие	 развитие	 организационно-эконо-
мических	 основ	 системы	 железнодорожного	 транспорта,	 основные	 задачи	 экономического	 развития	 системы	
железнодорожного	 транспорта,	 принципы	 стратегической	 интеграции	 железнодорожного	 транспорта	 и	 модель	
железнодорожного	транспорта.	предлагается	развитие	системы	железнодорожного	транспорта.

Ключевые	 слова:	 организационно-экономические	 основы	 системы	 железнодорожного	 транспорта,	 имитаци-
онная	 модель,	 доставка	 грузов,	 иерархия	 задач,	 транспортный	 комплекс,	 инфраструктура	 железнодорожного	
транспорта.

K I R I S H
Xalqaro iqtisodiy aloqalarning barqaror rivojlanishi asosan transport faoliyati bilan belgilanadi. Dunyoda 

transport marshrutlari uzunligini 50 mln. kilometrdan ortiq darajada barqarorlashtirish qayd etilgan. Jahon ban-
kining ma’lumotlariga ko‘ra, hozirgi kunda “xalqaro transport bozori 2,2 trillionga teng baholanmoqda (YaIMni 
6,8%)”. Dunyoning aksariyat mamlakatlarida transportni YaIMda ulushi 4–9 foizni, aholi bandligida 3–7 foizni 
tashkil etadi [1]. Bir tomondan, transport tizimi milliy iqtisodiyotning rivojlanish darajasini, ikkinchi tomondan 
mamlakatning xavfsizlik darajasini aks ettiradi.

Jahonda transport tizimini samarali rivojlantirish yuzasidan keng qamrovli ilmiy izlanishlar olib boril moqda. 
Xususan, temir yo‘l transport tizimini iqtisodiy rivojlantirish masalalariga majmuaviy yondashish, temir yo‘l 
transport tizimini samarali rivojlanishini ta’minlaydigan iqtisodiy yondashuvlarni shakllantirish bo‘yicha olib 
borilayotgan tadqiqotlarda temir yo‘l transport tarmog‘i rivojlanishining ijobiy ta’sirlari qayd etilgan, shunga 
qaramay,	ushbu	ta’sirlarning	yo‘nalishi	va	ko‘lami	bo‘yicha	kompleks	fikr	shakllanmagan.	Shundan	kelib	chiqqan	
holda, temir yo‘l transport tizimini iqtisodiy rivojlantirish bo‘yicha qo‘shimcha izlanishlar olib borish lozimligini 
belgilaydi.

Mamlakatimizda iqtisodiyotning muhim tarmog‘i sifatida transport kommunikatsiyalarini jadal rivojlanti-
rishga alohida e’tibor qaratilmoqda. Bu borada, 2022–2026-yillarda Yangi O‘zbekistonning Taraqqiyot strate-
giyasida ham «transport va logistika xizmatlari bozori va infratuzilmasini rivojlantirish, temir yo‘l infratuzilma-
sini elektrlashtirish darajasini 60 foizga yetkazish va avtomobil yo‘llari tarmog‘ini jadal rivojlantirish, transport 
sohasida tashqi savdo uchun “yashil koridorlar” hamda tranzit imkoniyatlarini kengaytirish va tranzit yuk hajmini 
15 million tonnaga yetkazish» kabi ustuvor vazifalar belgilangan [2]. bo‘yicha muhim vazifalar belgilab berilgan-

ligi hamda O‘zbekiston Respublikasi Prezidenti Oliy Majlisga Murojaatnomasida “Mahsulotlarimizni ichki va 
tashqi bozorlarga yetkazish, ulurning tannarxini tushirish uchun transport-logistika sohasini rivojlantirishimiz 
zarur” [3] deb ta’kidladilar. Bu o‘z navbatida mamlakat transport-tranzit salohiyatidan va zamonaviy yetkazib 
berish texnologiyalaridan samarali foydalanishni hamda temir yo‘l transport tizimini iqtisodiy rivojlantirish mo de-
lini	takomillashtirish	yuzasidan	ilmiy	tadqiqotlar	olib	borishning	maqsadga	muvofiqligini	ifodalaydi.	

M A V Z U G A  O I D  A D A B I Y O T L A R  T A H L I L I
Temir yo‘l transport tizimini rivojlantirishning nazariy-uslubiy asoslari bir qator mahalliy va xorijlik olimlari-

ning	ilmiy	tadqiqotlarida	o‘z	aksini	topgan.	Ingliz	iqtisodchisi	Entoni	Venablsning	fikriga	ko‘ra	transport	komp-
leksi bu ijtimoiy ishlab chiqarishning yuklar va yo‘lovchilarni tashishga bo‘lgan ehtiyojini qondirishga ixtisos-
lashgan xalq xo‘jaligi tarmoqlari yig‘indisi tushuniladi [4].

D.	Bauersoksning	fikricha,	an’anaviy	usullarga	nisbatan	yuk	tashuvlarini	tashkil	etishning	afzalligi	va	iqti-
sodiy samaradorligi masalalarini kiritgan holda multimodal va intermodal yuk tashuvlarini tashkil etish muam-
molariga alohida e’tibor qaratgan. Shu bilan birga muallif, transport tarmoqlari, transport vositalari va transport 
kompaniyalari o‘z ichiga olgan transport tizimini alohida qayd etadi [5].

Mamlakatimiz	olimlaridan	G‘.	Samadov,	A.	Zoxidov,	A.	Gulamov	va	M.	Ravshanovlarning	fikricha	“transport	
tizimi – bu yuk va yo‘lovchilarni o‘z manziliga yetkazish jarayonida o‘zaro aloqasi bo‘lgan transport turari va 
infratuzilmalari majmuasi, ya’ni o‘zaro bog‘liq bo‘lgan transport sektorlari, mehnat resurslari hamda mamlakat 
iqtisodiyotini samarali bosharish maqsadida transportning barcha turlarini boshqaruv tizimi tushiniladi” [6].

T A D Q I Q O T  M E T O D O L O G I YA S I
Temir yo‘l transport tizimini samarali rivojlantirish muammolarini tahlil etish bilan shug‘ullangan milliy va 

xorijlik olimlarning ilmiy izlanishlari natijalari mazkur tadkikotning nazariy-uslubiy asosi sifatida xizmat qildi. 
Maqolani tayyorlashda abstrakt va analitik mushohada, qiyosiy va omilli tahlil, indikativ, tanlanma kuzatuv, 
taqqoslash, iqtisodiy-statistik va boshqa usullardan foydalanildi. 

T A H L I L  V A  N A T I J A L A R
Jahon davlatlari iqtisodiyotining samarali rivojlanishida asosiy “qon aylanish” vazifasini bajaruvchi trans-

port kompleksi alohida ahamiyat kasb etadi. Samarali transport tizimi ichki bozorda xom ashyo va mahsulot 
harakatlarini optimallashtiradi, shu bilan bir qatorda tashqi savdoda mamlakatning iqtisodiy raqobatbardosh-
ligini oshirib, jahon bozoriga integratsiya jarayonlarini tezlashtirish imkoniyatini beradi. Umuman olganda mam-
lakatni keng ko‘lamda rivojlantirish mintaqalararo iqtisodiy munosabatlarning yuqori sur’atlarda bo‘lishi keng 
ma’noda transport infratuzilmasining samarali faoliyatiga ham bevosita bog‘liq [7].

Temir yo‘l transportidagi tub iqtisodiy islohotlar uni rivojlantirishning optimal modelini ishlab chiqishni 
taqozo	 etadi.	 Shunga	muvofiq	 temir	 yo‘l	 transportini	 iqtisodiy	 rivojlantirish	 bo‘yicha	 yangi	 qarashlar	 tizimini	
ishlab chiqish zarurati paydo bo‘ladi. Bu temir yo‘l ishlab chiqarish tizimining barcha darajalaridagi boshqaruv 
o‘rtasida, shu jumladan tashish jarayonini ta’minlash, yetarli miqdordagi tegishli harakatlanuvchi tarkibning 
mavjudligi, yo‘l sifatini, vagonlarning optimal aylanmasini, samarali rejali ta’mirlashni, logistika, marketing va 
boshqalarni ta’minlash bo‘yicha samarali aloqa hamda hamkorlik qilish maqsadining mavjud emasligi temir 
yo‘l transport tizimidagi mavjud tashkiliy-iqtisodiy mexanizmining eng muhim muammosi ekanligi bilan tushun-
tiriladi. 

Temir yo‘l transporti korxonalari istiqbolli tarmoq va jamiyat manfaatlaridan ustun turuvchi joriy manfaatlarni 
amalga oshirish bilan mashg‘ul. Bu temir yo‘l transport tizimini samarali rivojlantirishga maqsadli yondashuv-
larni joriy etish va butun tashkiliy-iqtisodiy tizimini uzviy qamrab oladigan hamda uning muhim xususiyatlarini 
nazariy va uslubiy jihatdan asoslab beradigan umumiy modelini ishlab chiqish zarurligini ko‘rsatadi. Bugungi 
kunda transport bozoridagi barcha ishtirokchilarning o‘zaro mutanosib faoliyati konsepsiyasi asosida temir yo‘l 
transportini davlat tomonidan tartibga solishning yangi strategiyasi va modelini ishlab chiqish muammosi dol-
zarb hisoblanadi. Sifatli boshqaruv bo‘yicha yangi qarashlar tizimi ta’sir etuvchi bozor omillarini kuchaytirishni 
nazarda tutadi, bu esa nafaqat davlat tomonidan tartibga solish, balki davlat-xususiy sheriklik tamoyillari aso-
sida hamda bozor munosabatlarining subyektlari sifatida faol hamkorlikda ishlash konsepsiyasiga asoslangan 
yangi boshqaruv strategiyasi va modelini ishlab chiqishni ko‘zda tutadi. 

Temir yo‘l tarmog‘ining mamlakat iqtisodiyotida tutgan o‘rnini baholash, tarmoqni rivojlantirish istiqbollarini 
belgilash hamda tendensiyalarini o‘rganish va prognozlashtirish bo‘yicha tadqiqotlar olib borish temir yo‘l tar-
mog‘ining o‘rta va uzoq muddatli strategiyasiga, bugungi kundagi siyosatiga bevosita ta’sir etgan holda moddiy- 
texnika resurslariga, ishchi kuchiga va moliyaviy holatini rivojlantirishga bo‘lgan ehtiyojni aniqlashga hamda 
uning uzoq muddatli strategiyasini ishlab chiqishga asos bo‘lib xizmat qiladi.

tadi, chunki mahsulotning yakuniy narxi tarkibidagi transport xarajatlari va o‘z vaqtida yetkazib berishni ta’min-
lash imkoniyati mahalliy korxonalarning muhim raqobatbardoshlik omili hisoblanadi.

Shuning uchun temir yo‘l transport tizimining asosiy faoliyat ko‘rsatkichlarini, transport va logistika infra-
tuzilmalarining rivojlanish bosqichlarini o‘rganish hamda tizimda mavjud muammolarni bartaraf etish bo‘yicha 
tavsiyalar ishlab chiqish bugungi kunda asosiy masalalardan biri bo‘lib kelmoqda. O‘zbekistonda mahalliy yuk 
tashuv hajmining ulushi 5.3% va tranzit tashuv hajmining ulushi 92.5% temir yo‘l transportiga to‘g‘ri keladi.

Tashishga taqdim etiladigan asosiy tovar mahsulotlariga ko‘mir, don, neft, ruda, mineral o‘g‘itlar va boshqa 
katta hajmli to‘kib ortiladigan va suyuq yuklar kiradi (1-jadval).

1-jadval: Temir yo‘l transportida ayrim turdagi yuklarni tashish hajmi (ming tonna)1

Ko‘rsatkichlar 2015 2016 2017 2018 2019 2020 2021
Toshko‘mir 3 971,0 3 712,7 442,9 5 632,6 5 231,0 4 459,2 5 673,8
Neft va neft mahsulotlari 10 773,9 10 661,4 10 961,9 6 769,4 6 156,2 5 951,6 5 372,2
Qora va rangli metallar 959,5 887,2 812,7 1 079,3 1 280,9 1 113,2 1 054,9
Kimyoviy va mineral o‘g‘itlar 4 304,2 4 381,3 4 049,8 3 451,4 3 602,6 4 210,9 4 641,7
Qurilish mollari 7 728,7 6 690,3 6 329,4 5 475,3 5 575,5 4 071,9 5 607,7
Sement 5 325,7 5 514,1 4 846,4 4 866,4 5 112,0 5 044,5 4 582,1
Yog‘och mahsulotlari 46,3 21,2 18,9 27,1 31,2 19,7 23,0
Don va don mahsulotlari 1 266,9 1 269,6 1 662,4 1 737,1 1 645,2 1 898,6 2 000,4
Jami 34 376,2 33 137,8 29 124,4 29 038,6 28 634,6 26 769,6 28 955,8

Jadval ma’lumotlaridan ko‘rinib turibdiki, temir yo‘l transporti orqali tashiladigan yukning asosiy qismi 
tog‘-kon sanoati mahsulotlariga (ko‘mir, neft va neft mahsulotlari, qora va rangli metallar, rudalar) to‘g‘ri keladi. 

Yuklarni yetkazib berishning kechikishi harakat tarkibning to‘xtash punktlarida muammolar saqlanib qol-
ganligi bilan izohlanadi, mazkur holat temir yo‘l transporti o‘z oldiga qo‘yilgan vazifalarni samarali ijrosini ta’min-
lash uchun harakatlanuvchi tarkibning faolyait samaradorligini oshirish zarurligini ko‘rsatadi. 2-jadvalda umumiy 
foydalanishdagi	ishchi,	yuk,	harakatlanuvchi	tarkibning	ayrim	turlaridan	foydalanishni	tavsiflovchi	ma’lumotlar	
keltirilgan.

2-jadval: O‘zbekistonda temir yo‘l transporti ishi ko‘rsatkichlari2

Ko‘rsatkichlar 2016 2017 2018 2019 2020 2021
Lokomotiv unumdorligi, sutkasiga ming t/km brutto 947 1015 1056 1110 1190 1200
Yuk vagonining unumdorligi, sutkasiga t/km netto 30 30,4 30,8 31,1 32 32,2
Yuk poyezdining uchastka bo‘yicha o‘rtacha tezligi, km/soat 32 31 30,6 31,3 30 31
Yuk poyezdining texnik tezligi, km/soat 39,3 39,7 40,4 40,7 41,1 41
Yuk vagonining o‘rtacha aylanish vaqti, sutka 4,6 5,78 4,2 4,1 3,84 3,9

So‘ngi o‘n besh yilda yuk tashish hajmi 27 % va yo‘lovchilar soni 86 % ga oshgani bilan mazkur davrda 
tashish jarayonida foydalanilgan magistral lokomotivlarning inventar parki 18,2 % ga kamayganligini kuza-
tish mumkin. Yuk poyezdining uchastka tezligi 9,6 % ga kamayganligi temir yo‘l transportida o‘tkazuvchanlik 
qobiliyati ma’lum darajada kamayishiga olib kelgan. 2016–2021-yillarda yuk poyezdlarinig texnik va uchastka 
bo‘yicha	o‘rtacha	tezligi	belgilangan	tezlikdan	ancha	past	bo‘lib,	fikrimizcha,	poyezdlar	harakatlanish	tezligiga	
quyidagi omillar salbiy ta’sir ko‘rsatmoqda:

● yuk poyezdlarinig belgilangan vaqt me’yoridan kech qolishi;
● stansiyalardagi texnik nosozliklar;
● stansiyalarda poyezdlar bilan bajariladigan texnologik vaqt me’yorlarining ortishi;
●	 stansiyadagi	nosozliklarni	bartaraf	etishga	sarflanadigan	vaqt	me’yorining	ortishi;
● yuk poyezdlar harakati bilan bog‘liq ishchi xodimlarning salbiy ta’siri.
2019-yilda transport tizimiga kiritilgan umumiy investitsiyalar hajmi 6 % ni tashkil etib, 2009-yilga qaraganda 

2,5 barobarga kamaygan, mamlakatimiz iqtisodiyotining asosiy qon tomiri – temir yo‘l transportiga jalb etilgan 
investitsiyalarning hajmi 2014–2016-yillarda 24 % ga oshgani va 2017–2019-yillarda esa 18 % ga kamaygani 

1  “O‘zbekiston temir yo‘llari” AJ ma’lumotlari.
2  “O‘zbekiston temir yo‘llari” AJ ma’lumotlari.

kuzatilgan (3-jadval). Buning asosiy sababi to‘lovchanlik qobiliyati pasayib ketmasligi uchun ayrim loyihalarga 
investitsiyalar kiritish to‘xtatilganligi bilan izohlash mumkin.

Tahlil natijalariga asoslanib 2021-yilda “O‘zbekiston temir yo‘llari” AJga jalb etilayotgan investitsiyalarning 
asosiy qismini O‘zbekiston Respublikasi kafolati ostidagi xorijiy kreditlar taxminan 40 %, keyingi o‘rinda xususiy 
mablag‘lar 35% ni egallagan. 

Fikrimizcha, quyidagilar temir yo‘l transport tizimiga investitsiyalar jalb etishning asosiy yo‘nalishlari bo‘lishi 
maqsadga	muvofiq:

● xorijiy transport va logistika kompaniyalari bilan hamkorlikning yangi shakllarini rivojlantirish;
● “O‘zbekiston temir yo‘llari” AJ aktivlarini sotish va ijaraga berish, ko‘chmas mulkni jalb qilish orqali 

investitsiya loyihalarida ishtirok etish;
● mamlakat temir yo‘l tarmog‘ini rivojlantirish vazifalarini amalga oshirishda davlat va biznes kuchlarini 

birlashtirish imkonini beradigan davlat-xususiy sheriklik mexanizmlaridan foydalanish.

3-jadval: “O‘zbekiston temir yo‘llari” AJ faoliyatiga jalb etilayotgan investitsiyalar hajmi (mln. dollar)3

Loyiha tashabbuskori va moliyalashtirish 
manbalari

Yillar
2016 2017 2018 2019 2020 2021

Jamiyat mablag‘lari 379,28 386,77 251,40 252,99 212,05 205,64

Dalvat byudjeti 109,88 85,11 61,64 72,92 66,28 68,04
O‘zbekiston Respublikasi kafolati ostidagi xorijiy 
kreditlar 212,12 133,61 126,86 81,91 126,55 226,99

Tijorat bank kreditlari 50,0 0,0 17,41 47,03 20,00 1,36
To‘g‘ridan to‘g‘ri chet el investitsiyalari 0,0 12,60 29,78 61,48 53,66 51,25
O‘zbekiston Respublikasi Tiklanish va taraqqiyot 
jamg‘armasi mablag‘lari hisobidan 79,90 116,08 40,23 86,92 36,62 22,73

Jami 831,18 734,17 527,32 603,25 515,16 576,00

Transport-logistika xizmatlarining keng ko‘lamli nomenklaturasi va ularning sifat jihatidan o‘zgarishi mumkin 
bo‘lgan keng diapazoni, xizmatlar raqobatbardoshliligiga va sarf-xarajatlar qiymatiga ko‘rsatishi mumkin bo‘lgan 
ta’siri, shu bilan birga, boshqa omillar korxona uchun iste’molchilarga logistika xizmati ko‘rsatish sohasida aniq, 
muayyan strategiyaga ega bo‘lishini taqozo etadi. Transport turlarida yuk tashish xarajatlarining qiyosiy tahlili 
keltirilgan (4-jadval).

Qiyosiy asosdagi narxlar tahliliga e’tibor qaratilsa, yurtimiz ishlab chiqaruvchilarining xarajatlari bir muncha 
yuqoriligini ko‘rishimiz mumkin. Masalan, bir standart vagon yukni (60 t to‘qimachilik mahsuloti) bir kilometrga 
yetkazib berish uchun temir yo‘l transporti xizmatiga 7,29 dollar to‘lashga to‘g‘ri keladi. Xuddi shu ko‘rsatkich 
qo‘shni Qozog‘istonda 4,24 dollarni, Qirg‘izistonda 3,65 dollarni, Tojikistonda 6,83 dollarni, Turkmanistonda 
2,65 dollarni tashkil etmoqda. Bu esa yurtimiz temir yo‘l transportining xalqaro tashuvlarda raqobatbardoshli-
giga salbiy ta’sir ko‘rsatmoqda [8]. 

4-jadval: Transport turlarida yuk tashish xarajatlarining qiyosiy tahlili4

20 tonna yukni 1km ga avtombilda tashish narxi (tekstil mahsuloti misolida)
O‘zbekiston Qozog‘iston Qirg‘iziston Tojikiston Turkmaniston

2,45 $ 1,70 $ 1,55 $ 1,35 $ 0,92 $
1 ta standart vagon yukni 1 km ga tashish narxi (100 km.gacha)

O‘zbekiston Qozog‘iston Qirg‘iziston Tojikiston Turkmaniston
7,29 $ 4,24 $ 2,65 $ 6,83 $ 2,65 $

Eksport va import uchun kerakli protsedura hujjatlari soni
10/11 10/12 9/10 11/12 6/5

Shuni ta’kidlash lozim, bugungi kunda mamlakatda yuk tashish faoliyatida xususiy kompaniyalar ulushi 
muntazam oshib bormoqda. Xususiy kompaniyalarning harakatlanuvchi tarkibi tomonidan amalga oshiriladigan 
tashuvlar	davlat	tariflari	tizimi	ta’sirida	shakllangan.	Shunga	ko‘ra,	temir	yo‘l	transportini	tarkibiy	isloh	qilishning	
eng muhim shartlari quyidagilardan iborat edi:

3  “O‘zbekiston temir yo‘llari” AJ ma’lumotlari.
4  Mavjud ma’lumotlar asosida muallif tomonidan shakillantirilgan.

● iqtisodiy makonning yaxlitligini saqlash va boshqa xorijiy mamlakatlar bilan transport aloqalarini yax-
shilash;

● davlat tomonidan tartibga solish va bozor iqtisodiyotining o‘z-o‘zini boshqarish mexanizmlarini maqbul 
tarzda birga yuritish.

Shu	munosabat	bilan	quyidagi	chora-tadbirlarni	amalga	oshirish	maqsadga	muvofiq:
● tashish jarayonining har bir ishtirokchisi tomonidan xarajatlarning kamaytirilishini rag‘batlantiruvchi 

yaxlit huquqiy va iqtisodiy munosabatlar tizimini yaratish;
● yuk tashuvchilar, harakatlanuvchi tarkib egalari, yuk egalari, shuningdek, tashish jarayonida ishtirok 

etuvchi boshqa tashkilotlar o‘rtasida huquqiy javobgarlikni ta’minlash;
● monopol va raqobatbardosh faoliyat turlarini bosqichma-bosqich ajratish;
● hisobga olish va ulardan foydalanish usullari bo‘yicha byudjet va byudjetdan tashqari moliyaviy 

resurslarni farqlash.
Shu bilan birga, temir yo‘l transporti faoliyatining ayrim turlari, ya’ni infratuzilma, magistral temir yo‘l tar-

mog‘i xizmatlari, elektr ta’minoti tizimlari va qurilmalari, lokomotiv xo‘jaligi va boshqalar texnologik sabablarga 
ko‘ra o‘zining monopol xususiyatini saqlab qoldi. O‘zbekiston temir yo‘l transportini qayta tashkil etish ushbu 
tarmoqning sifatli boshqaruvi va optimal bozor tuzilmasini joriy etish uchun dastlabki shart-sharoitlarni yaratdi. 
Quyida temir yo‘l transport tizimini iqtisodiy rivojlantirishning imitatsion modeli taklif etildi (1-rasm).

rivojlantirish

Yagona axborot 
va me’yoriy-

huquqiy bazani 

transport 

Transport 

Transport 

Transport-logistika 

Qurilish va 
mashinasozlik 

sanoati, YEM va 
boshqalarning 

rivojlanishi

TLT samaradorligini oshirish, 
uning global logistika tizimiga 

integratsiyalashuvini ta’minlash

Daromadning ko‘payishi

Tijorat va budjet 
samaradorligini oshirish

Qo‘shimcha ish o‘rinlari yaratish 
ijtimoiy samaradorligini oshirish

Mamlakat iqtisodiyoti raqobatbardoshligini oshirish

Temir yo‘l transport tizimi samaradorligini oshirish

1-rasm: Temir yo‘l transport tizimining iqtisodiy mexanizmi5

X U L O S A  V A  T A K L I F L A R
Taklif etilayotgan temir yo‘l transportini iqtisodiy rivojlantirish modeli davlat, jamiyat va temir yo‘l transporti 

manfaatlari o‘rtasidagi muvozanatni ta’minlashga qaratilgan huquqiy, boshqaruv, moliyaviy-iqtisodiy, ekologik 
va innovatsion jihatlarni o‘z ichiga oladi. Temir yo‘l transportini kompleks rivojlantirish modelida keltirilgan 
yo‘nalishlar	insortingli	va	autsortingli	integratsiyani	kuchaytirish,	strategik	diversifikatsiyani	kengaytirish,	jahon	
transport tizimiga qo‘shilish orqali uning barqaror va har tomonlama rivojlanishini ta’minlaydi.

5 Olib borilgan tadqiqotlar asosida muallif tomonidan tuzilgan.

Shunday qilib, keltirilgan rivojlanish modeli zamonaviy sharoitda temir yo‘l transportini rivojlantirishning 
ilmiy asoslangan strategiyasini ishlab chiqish muammosining hal etilishini belgilab beradi. Kompleks rivojla-
nishini ta’minlaydigan model temir yo‘l transportining strategik raqobatbardoshligini oshirishga, xarajatlarni 
kamaytirishga, xizmat ko‘rsatish darajasini yuksaltirishga va yangi xizmatlarni taklif qilishga imkon beruvchi 
bozor omillarining rivojlanishiga olib keladi.

